Қызықты кездесу.
    1989 жылы қыркүйектің 22-күні Қазақстанда «Тілдер туралы»  заң қабылданған болатын. Ол заңда сол кездегі Қазақ ССР-нің мемлекеттік тілі қазақ тілі, ал орыс тілі- ұлтықаралық тіл деп бекітілді. Бүгінгі күні қазақ жастары үшін екі тілді меңгеру аздық етеді, заманауи  білім алу, жаңа қызметке тұру немесе шетелдерді аралау үшін ағылшын, француз, неміс, қытай, араб, түрік тілдерін  оқытатын түрлі курстар, клуб-үйірмелер баршылық.
   Павлодар қаласы №20 лицей-мектебі оқушыларды көптілділікке үйрету мақсатында ағылшын, араб, қытай, француз тілдерін оқытуды қолға алған. Ол үшін оқушылар сыныптан тыс іс- шараларға белсене қатысады.
    Жуырда 8Қ сынып оқушылары Тіл мерекесі қарсаңында өткізілген С.Торайғыров атындағы облыстық кітапхананың  Америкалық бұрышында Аиша Фукушимамен және АҚШ елшілігінің қызметкерлерінің қатысуымен болған баспасөз- конференциясына куәгер болды.
     Аиша Фукушима (Aisha Fukushima)  – әнші, ұстаз, жазушы  және «RAPtivist» (Рэп – белсендісі).

Аиша 2007 жылы жастарға арналған жобаларды жасай бастады, әсіресе хип – хоп музыкаларына көп көңіл бөлді.

    Аиша 2009 жылы Уитман Колледжінің «Риторика және Кинотану» мамандығын, сонымен қатар, «Француз тілі мен Гендірлік зерттеу» мамандығын үздік бітірген.

    Сол жылы Аиша Уотсон Қорының демеушілігімен «RAPtivist» халықаралық жобасын ұйымдастырды. Аталған жобаның тұсаукесерін өткізуде Данияда, Англияда, Индияда, Мароккода, Сенегаледе және Оңтүстік Африкада болды, онда басқа хип – хоп белсенділерімен ынтымақтасты.
  Қазіргі уақытта Аиша Калифорния штаты, Сан- Францискода тұрады, мектепте сабақ береді және Американың барлық белгілі университеттерінде лекциялар оқиды.

    Кездесу соңында  баспасөз тілшілері мен оқушылар өздерін қызықтыратын сауалдарына жауап алып, естелікке суреке түсті.Осындай қызықты кездесулер оқушыларды мәдени- руханилыққа баулиды деп ойлаймын. 

                                                                                            Жунусова Ж.К.

                                                      Павлодар қаласы №20 лицей-мектебі,

                                                      қазақ тілі мен әдебиеті мұғалімі

